
G A B O N A B E S T I J A K 

Neskutza'ren altzuan 

orra Josu-Umia, 

geure Jaun-Goikua ta 

Donoki'ko argija. 

Lora usaintsu baten 

igali gozua 

aterpe zar txikijan 

Ama'ren altzuan. 

Eder-garbija, Ama, 

Garbi-ederra, Umia; 

deunen artian deuna 

Jaun-Goiko Semia. 

Umia otzez dardaraz 

aterpe zarrian, 

Amak, bai maittekiro, 

estutu bijotzan. 

Joseba Deuna antxe 

dago euren aurrian, 

Ama-Semia'kandik 

kendu ezin begijak. 

¡Gaur, gau zorintsuba! 

¡Gau onen argija! 

¡Donoki'tik jatsi da 

geure zorijona! 

Etorri dira artzañak 

Umia gurtuten 

al dabenik onena 

opaltzen bijotzez. 

Josu'ren irri barrez 

zorundu bijotzak, 

Urtzi'ren goi-argijaz 

argittu begijak. 

Nik bere dakartzut, ba, 

Goiko Jaun-Umia, 

bijotzian daukodan 

maitterik maittena. 

Ona emen neure Euzkadi, 

neure aberri zarra; 

Zeuretzako, Jaun ona, 

Zeutzat, Josu-Umia. 

Begiratzen ba-dozu, 

Josutxu maittia, 

juango da iluntasuna 

ixango da argija. 

¡Artu zeure eskuetan! 

Zeure ukututxubaz 

birrinduko dauskuzuz 

aberri-katiak. 

Aberrija azkatuta 

poz-argi-alaya, 

Zeuretzako bakarrik 

betiko ixango da. 

UTARSUS 

1932'ko lotazillan (1). 

(1) Illa onetan lekurik 

etzalako etziran argitaldu 

-Azketsi. 


